
 UNDP စီမံကိန်းနှင့် ပတ်သက်၍စိုးရိမ်ပူပန်မှု တစ်စုံတစ်ခုရှိပါသလား။
လူမှုရေးနှင့် သဘာဝပတ်ဝန်းကျင်ဆိုင်ရာ လိုက်နာကျင့်သုံးမှုနှင့်ဆိုင်သည့် ပြန်လည်ဆန်းစစ်ခြင်းနှင့် 

အကျ ိုးဆက်စပ်ပါဝင်သူများဆိုင်ရာ တုံ့ပြန်ဆောင်ရွက်မှုယန္တရား

နိဒါန်း

သင့်အနေနှင့် UNDPကပံ့ပိုးပေးသည့် စီမံကိန်း သို့မဟုတ် အစီအစဉ်တစ်ခုသည် သင်
ကိုယ်တိုင်ကိုဖြစ်စေ၊ သင်၏ လူမှုအသိုင်းအဝိုင်းကိုဖြစ်စေ၊ သဘာဝပတ်ဝန်းကျင်ကိုဖြစ်စေ 
ဘေးဥပါဒ်ဖြစ်စေသည်သို့မဟုတ် ဘေးဥပါဒ်ဖြစ်စေနိုင်ခြေရှိသည်ဟု ယုံကြည်ပါက 
UNDP၏ လူမှုရေးနှင့် သဘာဝပတ်ဝန်းကျင်ဆိုင်ရာ လိုက်နာကျင့်သုံးမှု ဌာနသို့ဖြစ်စေ၊ 
UNDP ၏ အကျ ိုးဆက်စပ်ပါဝင်သူများဆိုင်ရာ တုံ့ပြန်ဆောင်ရွက်မှု ယန္တရားသို့ဖြစ်စေ၊ 
နှစ်မျ ိုးစလုံးသို့ဖြစ်စေ ဆက်သွယ်ပြီး အကူအညီတောင်းခံနိုင်ပါသည်။

လိုက်နာကျင့်သုံးမှုဆိုင်ရာပြန်လည်ဆန်းစစ်ချက် -UNDP ၏ လူမှုရေးနှင့် 
သဘာဝပတ်ဝန်းကျင်ဆိုင်ရာ ကတိကဝတ်များနှင့် ဆက်နွှယ်၍စိုးရိမ်ပူပန်
မှုများကို တုံ့ပြန်ဆောင်ရွက်ခြင်း

UNDP၏ လူမှုရေးနှင့် သဘာဝပတ်ဝန်းကျင်ဆိုင်ရာ လိုက်နာကျင့်သုံးမှု ဌာန(SECU) သည် 
UNDP ၏ လူမှုရေးနှင့် ပတ်ဝန်းကျင်ဆိုင်ရာကတိကဝတ်များကို လိုက်နာကျင့်သုံးခြင်း 
မရှိဟု ယုံကြည်သူတစ်ဦးချင်းစီထံမှလည်းကောင်း၊ စီမံကိန်း၏ ဆိုးကျ ိုးသက်ရောက်မှုကို
ခံစားရသော လူမှုအသိုင်းအဝိုင်းထံမှလည်းကောင်း တိုင်ကြားမှုများကို စုံစမ်းစစ်ဆေးပြီး 
လိုက်နာကျင့်သုံးခြင်းမရှိမှုနှင့် ပတ်သက်သော တွေ့ရှိချက်များကို ဖြေရှင်းဆောင်ရွက်ရန် 
နည်းလမ်းများကို အကြံပြုသည်။ အထူးသဖြင့် ၎င်းတွင် UNDP၏ လူမှုရေးနှင့် သဘာဝ
ပတ်ဝန်းကျင်ဆိုင်ရာ စံသတ်မှတ်ချက်များကို လိုက်နာကျင့်သုံးခြင်းမရှိမှု ပါဝင်သည်။

အကျ ိုးဆက်စပ်ပါဝင်သူများဆိုင်ရာ တုံ့ပြန်ဆောင်ရွက်မှု - နစ်နာမှုများနှင့် 
အငြင်းပွားမှုများကုိ ဖြေရှင်းရန်အတွက် ပါဝင်ပတ်သက်သူများကုိ ကူညီခြင်း

အကျ ိုးဆက်စပ်ပါဝင်သူများဆိုင်ရာ တုံ့ပြန်ဆောင်ရွက်မှုယန္တရား (SRM) သည် UNDP က 
ပံ့ပိုးပေးထားသော စီမံချက်များ၏ လူမှုရေးဆိုင်ရာ သက်ရောက်မှုများနှင့်ဖြစ်စေ၊ သဘာဝ 
ပတ်ဝန်းကျင်ဆိုင်ရာ သက်ရောက်မှုများနှင့်ဖြစ်စေ၊ နှစ်မျ ိုးစလုံးနှင့်ဖြစ်စေ ဆက်နွှယ်
နေသော နစ်နာမှုများနှင့် အငြင်းပွားမှုများကို ပူးတွဲဖြေရှင်းကြရန် စီမံကိန်း၏ ဆိုးကျ ိုး 
သက်ရောက်မှုကို ခံစားရသော အကျ ိုးဆက်စပ်ပါဝင်သူများ၊ UNDP ၏ မိတ်ဖက်များ 
(အစိုးရများ၊ NGO များ၊ စီးပွားရေးလုပ်ငန်းများ) နှင့် အခြားသူများကို ကူညီပေးသည်။

မည်သူက မကျေနပ်ချက်များကို တိုင်ကြားနိုင်သနည်း။ 

UNDPက ပံ့ပိုးပေးထားသော စီမံကိန်းတစ်ခုကြောင့် သို့မဟုတ် အစီအစဉ်တစ်ခုကြောင့် 
သဘာဝပတ်ဝန်းကျင် သို့မဟုတ် ၎င်းတို့၏ ကျန်းမာရေးဆိုင်ရာ ဆိုးကျ ိုးသက်ရောက်
နိုင်သည်ဟု ယုံကြည်သူ မည်သူမဆို သို့မဟုတ် မည်သည့်လူမှုအသိုင်းအဝိုင်းမဆိ ု
မကျေနပ်ချက်များကို တိုင်ကြားနိုင်သည်။ အရပ်ဖက်လူမှုအဖွဲ့အစည်းတစ်ဖွဲ့ ကဲ့သို့သော 
ကိုယ်စားလှယ်တစ်ဦးတစ်ဖွဲ့ကလည်း ဆိုးကျ ိုးသက်ရောက်မှုခံစားရသည့် လူမှုအသိုင်း 
အဝိုင်းများကိုယ်စား မကျေနပ်ချက်များကို တိုင်ကြားပေးနိုင်သည်။ မကျေနပ်ချက်များ
ကို တိုင်ကြားသူများသည် SRM နှင့် SECU တို့အား ၎င်းတို့၏ နာမည်များနှင့် ကိုယ်ရေး 
ကိုယ်တာ အချက်အလက်များကိုကာကွယ်ပေးရန် မေတ္တာရပ်ခံနိုင်သည်။

မည်သည့်နေရာတွင် တောင်းဆို
တိုင်ကြားရမည်နည်း။

SECUနှင့် သက်ဆိုင်သည့် တောင်းဆိုချက်
အားလုံးနှင့် စုံစမ်းမေးမြန်းမှုအားလုံးကို 
secuhotline@undp.org သို့ ကျေးဇူးပြု၍ 
တင်ပြပါ။

SRM နှင့် သက်ဆိုင်သည့် တောင်းဆိုချက်များ
ကို တောင်းဆိုသူနေထိုင်ရာ နိုင်ငံတွင်းရှိ UNDP 
ဌာနေရုံးမှတစ်ဆင့်ဖြစ်စေ၊ SRM Team ၏ ရုံး
ချုပ်များသို့ဖြစ်စေ stakeholder.response@
undp.org မှတစ်ဆင့် လုပ်ဆောင်နိုင်ပါသည်။

UNDP ဌာနေရုံးများ၏ ဆက်သွယ်ရန်လိပ်စာများ
ကို www.undp.org ရှိ UNDP ပင်မစာမျက်နှာမှ
တစ်ဆင့် ကြည့်ရှုနိုင်ပါသည်။

တောင်းဆိုချက်တွင် မည်သည့်အချက်
များ ပါဝင်ရမည်နည်း။

သင်၏ တောင်းဆိုချက်တွင် အောက်ပါအချက်
များ ပါဝင်ပါက အထောက်အကူဖြစ်ပါလိမ့်မည် -

•	 အမည်၊ လိပ်စာ၊ တယ်လီဖုန်းနံပါတ်နှင့် အခြား
ဆက်သွယ်ရန်အချက်အလက်များ

•	 ကနဦးဆန်းစစ်ချက်ကာလအတွင်း တောင်းဆို
သူက ၎င်း၏ ကိုယ်ရေးကိုယ်တာ အချက်အလက်
များကို လျှ ို ့ဝှက်ထိန်းသိမ်းစေလိုခြင်း ရှိမရှိ

•	 UNDP စီမံကိန်း၏ အမည်၊ တည်နေရာနှင့် 
လုပ်ငန်းသဘာဝ

•	 UNDPက ပံ့ပိုးပေးထားသော စီမံကိန်းကြောင့်
မည်သို့ဆိုးကျ ိုးသက်ရောက်မှုများရှိသည် 
သို့မဟုတ် သက်ရောက်နိုင်ခြေရှိသည်ဟ ု
တောင်းဆိုသူများက ယုံကြည်မှု

•	 တောင်းဆိုသူများအနေနှင့် ၎င်းတို့၏ စိုးရိမ်ပူပန်
မှုများကို ဖြေရှင်းရန်အလို့ငှာ ဆောင်ရွက်ခဲ့သော 
အခြား အငြင်းပွားမှုဖြေရှင်းရေးလုပ်ငန်းစဉ်များ 
အပါအဝင် အခြားသော အားထုတ်ကြိုးပမ်းမှုများ 
အကြောင်း ဖော်ပြချက်

ပိုမိုသိရှိလိုပါက 
www.undp.org/secu-srm
www.undp.org/ses
project.concerns@undp.org


